
Хилийн харилцаа

МОНГОЛ ТУВАГИЙН ХАРИЛЦААНЫ
ХАМГИЙН ЭМЗЭГ АСУУДАЛ-ТУСГААР ТОГТНОЛ, ХИЛ ХЯЗГААР

Дорж овогтой Шүрхүү 1963 онд
төрсөн, 1970-1980 онд бага дунд сургууль,
1980-1985 онд МУИС-ийг дүүргэсэн. 1985оноос
ШУА-ийн Дорнодахины судлалын хүрээлэнгийн
Хятад судлалын секторт эрдэм шинжилгээний
туслах ажилтнаар ажилласан. Одоо ШУА-ийн

Олон улс судлалын хүрээлэнд эрдэмтэн нарийн
бичгийн даргаар ажиллаж байна.

-Өнгөрсөн оны 12-р сард "Монгол Тувагийн
харилцаа, Орос улсын байр суурь” (XX зууны эхэн хагас) сэдвээр

түүхийн ухааны дэд докторын зэрэг амжилттай хамгаалсанд Танд

баяр хүргэе. Яагаад энэ сэдвийг сонгон эрдмийн ажлаа хийх болов

оо? Таны зэрэг хамгаалсан бүтээл чинь энэ чиглэлийн бусад

судалгаанаас ямар онцлог давуу талтай вэ?

-Баярлалаа. 1910-20-иод оны үеийн Монгол орны дотоод, гадаад
улс төрийн амьдралд, ялангуяа Монгол-Оросын харилцаанд Тагна
Тува буюу Урианхайн хязгаар их нөлөө үзүүлж байсан нь түүхэн
баримтуудаас тодорхой харагддаг. Гэвч өнөөг хүртэл энэ чиглэлээр
дорвитой судалгаа хийгдээгүй байлаа. Мөн Монгол улс Туватай 1926
оноос 1944 он хүртэл бие даасан улсын хэмжээнд харилцаж байсан

түүх ч төдийлөн судлагдалгүй орхигдсон юм. Ер нь Тува нарын угсаа
гарал, түүх болон улс төр эдийн засгийн өнөөгийн байдлын талаарх
үнэн зөв мэдээлэл ихээхэн үгүйлэгдэж байна. Харамсалтай нь манай
зарим сонин хэвлэлд Монгол-Тувагийн харилцааны түүхийн талаарх
зарим үйл явдлыг таамгаар, дам сургаар бичсэн алдаатай
материалууд гарсаар байна. Тухайлбал саяхан Монгол-Тувагийн хил

дээр болсон эмгэнэлт явдлын халуун мөрөөр сэтгүүлч Ш.Цэрэнпил
"Өдрийн сонин"-ы 2000 оны №28 дугаарт бичсэн нэгэн өгүүлэлдээ
"Манай улс Тувагийн өөртөө засан тохинох эрхийг 1924 он хүртэл
хүлээн зөвшөөрсөн, Данзан-Оол гэгч 1921 онд Х.Магсаржавт төрийн

хүлээн авалт дээр буу тулган агсамнаж байсан” тухай дурьджээ.
Гэтэл Монгол улс 1924 онд биш 1926 онд Тагна Тувагийн засгийн

газрыг хүлээн зөвшөөрсөн билээ. Хатанбаатар Магсаржав ч 1921 онд
дөнгөж байгуулагдаж байсан Тувад очиж төрийн хүлээн авалтад
оролцож байгаагүй, харин 1924 онд Тувагийн Хэмчигт гарсан бослогын
үеэр тэндэхийн зарим хошуудаас Монгол улсад дагаар орох хүсэлт
гарсан хэрэг явдлыг Зөвлөлтийн төлөөлөгчидтэй хэлэлцэхээр очих

үед нэг тийм явдал болсон юм. Энэ мэтээр баримт нотолгоо
судалгаагүйгээр түүхэн үйл явдлыг тоймлон бичиж болохгүй бөгөөд

тэр тусмаа харилцаа тийм ч сайнгүй байгаа Тува нарын тухай буруу
зөрүү зүйл олонтаа гарвал цаашдаа улс хоорондын харилцаанд ч
нөлөөлж болох талтайг эрхэм сэтгүүлч, нийтлэлч нар анхаарах
хэрэгтэй болов уу. Энэ бүхэн дээрх сэдвээр дорвитой судалгаа хийх
Нийгмийн эрэлт хэрэгцээ, шаардлага байгааг харуулж байна.

Би анх 1994 онд Тувагийн Хэл зохиол, түүхийн хүрээлэнгийн
урилгаар Кызылд очиход тэндхийн хүн ард Монгол улсын түүх,
ардчилал, шинэчлэлийн үйл явц, өнөөгийн байдлыг асар их сонирхож
буй нь илт мэдрэгдэж байсан бөгөөд Монголын тухай мэдээлэл маш
хомс байдаг тухай бараг уулзсан хүн болгон ярьж байлаа.

Үүнээс гадна тухайн судалгааг хийх улс төрийн аятай таатай
нөхцөл бололцоо бүрдсэнийг дурьдах хэрэгтэй. 1921 оны

Монгол-Оросын хэлэлцээр дээр Тагна Туваг Монголын бүрэлдэхүүнд
оруулах асуудлыг монголын төлөөлөгчид сөхөн тавьж байсан тухай,
Монгол-Т загийн хилийн асуудал хэрхэн шийдэгдсэн тухай зэрэг
асуудлыг 1990 оноос өмнө бичих нь байтугай ярихад ч хориотой
сэдэв байлаа. Судалгаа явуулахад нааштайгаар нөлөөлсөн өөр нэг
хүчин зүйл бол судлаачид урьд хаалттай байсан архивын материалтай
танилцах боломжтой болсон явдал юм.

1990-ээд оны эхээр манай хүрээлэн хөрш орнуудад аж төрөн
сууж буй монгол угсаатгны түүх, засаг захиргаа, өнөөгийн байдлын
тухай нэлээд томоохон төсөл хэрэгжүүлсэн бөгөөд үүний үр дүнд
"Орос дахь Монгол угсаатны улсууд" /УБ, 1995/, "Хятад дахь
Монголчууд” УБ, 1996/, "ОХУ-ын БНБуриад улс" /УБ, 1996/ зэрэг ном
товхимолууд гарсан юм. Миний судалгаа бол үүний үргэлжлэл гэж
хэлж болно. Энэхүү судалгааны гол онцлог болон давуу тал гэвэл
Монгол-Тувагийн харилцааны асуудлыг цогц байдлаар авч үзсэн
дотоод гадаадын архивын шинэ материалуудыг ашигласан явдал юм.
-Монгол-Тувагийн харилцааны талаар ярилцахаас өмнө та тува

нарын угсаа гарал, засаг захиргааны талаар жаахан тодруулахгүй
яагаад Туваг Тагна Урианхай, Урианхайн хюу. Мөн туунчлэн хязгаар,

Тагна Тува, Тыва гэх мэтээр олон янзаар нэрлэдэг юм бэ?

-Тувагийн тухай ярих бүрд эдгээр асуултууд зүй ёсоор гарч

















시

газраас олгосон итгэмжлэх бичгийг солилцон, 12-ны өдөр анхдугаар

хамтарсан хурлыг зарлан хуралдуулжээ. Энэ удаагийн хэлэлцээгээр
газар орны байдлыг газар дээр нь очиж танилцан, зарим үед түүхэн

материалыг тулгаж үзэн, нэлээд хэмжээний газарт санал нийлж

байсан бөгөөд зарим санал зөрөлдөөнтэй газрын асуудлыг сайтар
нягтлан судалсны үндсэн дахин хэлэлцэхээр тохиролцжээ.

1944 оны 10 дугаар сард Тува ЗХУ-д нэгдсэнээр хилийн

асуудал Монгол-Зөвлөлтийн хоорондын асуудал болсон билээ. Энэ
үед ЗХУ-ын хилийн цэрэг Автономит мужийн хэсэг дэх
Монгол-Зөвлөлтийн хилийг 1932 оны Монгол-Тувагийн хилийн

комиссын тогтоосон шугамын дагуу хамгаалалтдаа авчээ.

Үүнээс хойш 1945, 1947 онуудад монголын тал хил тогтоох
асуудлыг нэн даруй шийдвэрлэх хүсэлтээ Зөвлөлтийн Засгийн Газарт
тавьж байв. Харин 1957 онд Зөвлөлтийн тал Монгол улс ба автномит
Тува мужийн хоорондох хилийг зааглан тогтоох хэлэлцээрийг сэргээх
саналыг манайд тавьжээ. Энэ асуудлыг МАХН-ын Улс Төрийн Товчоо
1957 оны 11 дүгээр сарын 22-ны өдөр авч хэлэлцээд "Хилийн шугамыг

тодруулан тогтоох хэлэлцээг явуулахдаа түүхт материалыг голчлон

үндэс болгохоос гадна ард түмний одоогийн амьдралын шаардлагыг

харгалзан гүйцэтгэх” чиглэл өгчээ. Мөн өдөр СнЗ-ийн 458 дугаар
тогтоолоор хилийн хэлэлцээр хийх Засгийн газрын төлөөлөгчдийг

баталж, даргаар нь ГЯЯ-ны сайд С.Аварзэдийг томилжээ. Хэлэлцээр
Монгол-Тувагийн 1932, 1934 оны гэрээг түүхт материал гэж үзэх
ЭСЭХЭЭС Эхлээд маргаантай, сунжрах төлөвтэй болсон юм. Хилийн

комиссын Зөвлөлтийн талыг ЗХУ-аас манайд сууж байсан элчин сайд
В.М. Молотов толгойлж байсан юм. Тэрбээр хилийн асуудлыг 1932

оны протоколын дагуу шийдэх байр суурийг тууштай баримталж байв.
1958 оны эхээр ЗХУКН-ын Төв Хорооноос хилийн асуудлыг 1932 оны

Протоколын дагуу шийдэхийг шаардсан Мэдэгдэх бичгийг монголын
талд гардуулан хүчтэй шахалт үзүүлсний дараа хилийн хэлэлцээ
үндсэндээ Зөвлөлтийн саналын дагуу явагдаж, 1932 онд тогтоосон

хилийн шугамыг бага зэрэг засвар оруулах замаар Монгол-Зөвлөлтийн
Тувагийн хэсэг дэх хил тогтоогдсон байна.

Эцэст хэлэхэд Монгол Улсын хувьд хоёр хөрштэйгээ хилийн

гэрээ байгуулж хил хязгаараа хуульчлан баталгаажуулсан нь том
ололт мен боловч үүндээ тайвшран хилийн түүхээ судлах ажлыг
хэрхэвч сулруулж болохгүйгээс гадна хилийн асуудалд нэн нягт
нямбай хандах хэрэгтэй юм.

Ярилцсан Г.Дагважамц

